Врз основа на член 52 став 1 алинеа 22 од Законот за високото образование (Службен весник на РМ 35/2008, 103/2008, 26/2009, 99/2009, 115/2010, 17/2011, 51/2011, 123/2012, 15/2013, 24/2013) Сенатот на Првиот приватен универзитет – ФОН на седницата одржана на 23.12.2013 година, го донесе следниот:

            П Р А В И Л Н И К

за критериуми и постапката за избор во наставно - научни,     

наставно - стручни и соработнички звања на ФОН Универзитетот
(пречистен текст)

I 
ОПШТИ ОДРЕДБИ 
Член 1

Со овој Правилник се уредуваат критериумите и постапката за избор во наставно-научни, научни, наставно-стручни и соработнички звања на ФОН Универзитетот (во натамошниот текст Универзитетот).

Овој Правилник непосредно ќе се применува на факултетите во состав на Универзи​тетот.
Член 2

Наставната и научно-истражувачката дејност на Универзитетот ја оствару​ваат лица избрани во наставно-научни, научни, наставно-стручни и соработнички звања. 

Високообразовна дејност може да врши само лице избрано во наставно-научно односно наставно - стручно звање, за времето за кое е избрано.

Високообразовна дејност може да врши и лице избрано во научно односно соработничко звање, согласно со одредбите од Законот за научно - истражувачка дејност, според еквивалентно​ста на звањата утврдени со Законот за високото образование.

Член 3

На факултетите лицата се избираат во наставно-научните звања: доцент, вонреден професор и редовен професор.

На факултетите можат да се избираат и лица во научни звања: научен со​работ​ник, виш научен соработник и научен советник, според Законот за научно- истражувачка дејност.

Член 4

На факултетите можат да се избираат и лица во наставно-стручни звања лектор и виш лектор за изведување настава по јазик.

На факултетите за реализирање на дел од наставата по специјално фи​зичко образование, логорување и други практични предмети, можат да се ангажираат стручњаци од праксата - инструктори. 
На факултетите можат да се избираат лица и во звањата насловен доцент и насловен вонреден професор, според услови и постапка утврдени во овој Пра​вилник.

             Член 5

Соработниците на факултетите се избираат во звањата: помлад асистент, помлад уметнички соработник, помлад лектор, асистент и уметнички соработник.

На факултетите можат да се избираат и асистенти-докторанти.
II
КРИТЕРИУМИ ЗА ИЗБОР ВО ЗВАЊА

а) Критериуми за избор во наставно - научни звања

   Член 6

За доцент може да биде избрано лице кое ги исполнува следните услови:

- научен степен доктор на науки од научната област во која се избира, 

- просечен успех од најмалку осум на студиите на прв и втор циклус за секој циклус посебно,

- објавени најмалку четири научноистражувачки трудови во соодветната област во меѓународни научни списанија или меѓународни научни публикации или два научни трудови во научно списание со импакт фактор во последните пет години,

- постигнувања во примената на истражувачките резултати, 

- способност за изведување на одделни видови високообразовна дејност,

- позитивна оценка од самоевалуацијата.

     Член 7

За вонреден професор може да биде избрано лице кое ги исполнува следните услови:

- научен степен доктор на науки од научната област во која се избира, 

- објавени најмалку пет научноистражувачки трудови во соодветната област во меѓународни научни списанија или меѓународни научни публикации или три научни трудови во научно списание со импакт фактор во последните пет години,

- учество во научноистражувачки проекти, односно значајни достигнувања во примената на научноистражувачки резултати,

- придонес во оспособувањето на помлади наставници,

- способност за изведување на разни видови високообразовна дејност,

- позитивна оценка од самоевалуацијата.

       Член 8

За редовен професор може да биде избрано лице кое ги исполнува следните услови:

- научен степен доктор на науки од научната област во која се избира, 

- објавени најмалку шест научноистражувачки трудови во соодветната област во меѓународни научни списанија или меѓународни научни публикации или четири  научни трудови во научно списание со импакт фактор во последните пет години,

- учество или раководење со научноистражувачки проекти, односно значајни достигнувања во примената на научноистражувачки резултати,

- придонес во оспособувањето на помлади наставници,

- способност за изведување на разни видови високообразовна дејност,

- позитивна оценка од самоевалуацијата.

Член 8-а
За повторен избор во редовен професор може да биде избрано лице кое ги исполнува следните услови:

- научен степен доктор на науки од научната област во која се избира, 

- објавени најмалку шест научноистражувачки трудови во соодветната област во меѓународни научни списанија или меѓународни научни публикации или четири  научни трудови во научно списание со импакт фактор во последните седум години,

- учество или раководење со научноистражувачки проекти, односно значајни достигнувања во примената на научноистражувачки резултати,

- придонес во оспособувањето на помлади наставници,

- способност за изведување на разни видови високообразовна дејност,

- позитивна оценка од самоевалуацијата.

Член 9

За наставник по стручно - уметничките предмети, освен за теоретските предмети, може да биде избрано и лице без докторат на науки, во звањето: 

- доцент, ако има завршено соодветно образование од втор степен, признати најмалку 10 уметнички дела (докажани проекти), односно, 6 при реизбор во истото звање, покажана способност за квалитетно изведување на наставно - образовната работа и успешно дејствување во соодветната област на уметноста, 

- вонреден професор, ако има завршено соодветно образование од втор степен, признати најмалку 15 уметнички дела, односно, 8 при реизбор во истото звање; покажана способност за квалитетно изведување на наставно - образовната работа и успешно дејствување во соодветната област на уметноста, 

- редовен професор, ако има завршено соодветно образование од втор степен, признати најмалку 20 уметнички дела, односно резултати во соодветната област на уметноста кои се од особено значење за афирмација на културата и уметноста во и надвор од земјата, со кои се врши значително влијание врз развитокот на таа област, и ако покажува способност за квалитетно изведување на наставно - образовната работа.  

б) Критериуми за избор во лекторски звања

Член 10

За лектор може да биде избрано лице кое има завршено сту​дии од втор циклус од научната област во која се избира и покажува способност за наставна и високо - стручна работа, владее со проблематиката на своја​та дисцип​лина и има практично искуство во наставната практика во траење од најмалку 2 години.

За виш лектор може да биде избрано лице кое има завршено студии од втор циклус од научната област во која се избира, објавени нај​малку 3 на​уч​ни и најмалку 3 стручни трудови и покажува способност за наставна и висо​ко - стручна работа.
г) Критериуми за избор во насловни звања

Член 11

Во звањето насловен доцент или насловен вонреден професор може да би​де избрано лице кое претставува афирмиран научен работник, афирмиран струч​њак од практиката, уметник или соработник на факултетот кое ги исполну​ва условите за избор во редовно звање доцент или вонреден професор, а до​колку на факултетот нема слободно место за избор во соодветното звање.

Потребата од избор на лице во насловно звање со одлука ја утврдува Нас​тавно -научниот совет на факултетот.

Доколку лицето имало научно звање пред изборот во насловното звање, научното звање престанува.

Доколку во текот на траењето на насловното звање лицето биде избрано во истото редовно наставно - научно звање, периодот во кој било избрано во на​словното звање се смета за период изминат во соодветното редовно наставно - на​учно звање.
Член 12

Обемот и видот на учеството во наставно - образовниот процес на лицето избрано во насловно звање се утврдуваат со одлука на  Наставно - научниот совет на факултетот.

Член 13

Изборот во насловни звања се врши според критериумите, начинот и по​стапката за избор во редовни наставно - научни звања уредени со овој Правилник.
д) Критериуми за избор во соработнички звања
Член 14

За помлад асистент може да биде избрано лице кое завршило академски студии од втор циклус со постигнат успех најмалку 8,00, кое се служи со еден од светските јазици и покажува способност за наставно - научна, наставно - стручна односно наставно - уметничка работа и особен интерес кон областа односно пред​метот за кој се избира.
За асистент може да биде избрано лице кое има завршено академски студии од втор циклус од соодветното научно, односно уметничко подрачје или спе​цијализација од областа на медицината, според Законот за здравствена заштита и кое одбранило магистерски труд и има најмалку три годишно работно искуство или еден мандат како помлад асистент, ако се служи со еден од светските јазици и пока​жува способност за наставно - научна односно наставно - уметничка дејност.

За асистент - докторант може да биде избрано лице кое има завршено академски студии од втор циклус од соодветното научно, односно уметничко подрачје има остварено просечен успех од 8,50 на прв и втор циклус на студии, има познавање од англиски јазик кое го докажува со  потврда за познавање на јазикот и тоа: TOEFEL - (најмалку 74 бода за електронско полагање преку компјутер) не постар од две години од денот на издавањето, IELTS (најмалку 6 бода)  не постар од две години од денот на издавањето, TOLES базично познавање (Foundation level), ILEC - положен со успех најмалку Б2 (B2) и Кембриџ сертификат за прелиминарен англиски (Cambridge Certificate od Preliminary English) - (B1), како и да покажува способност за наставнонаучна, односно наставно-уметничка дејност.

За помлад уметнички соработник може да биде избрано лице кое има завршено академски студии од втор циклус со постигнат успех најмалку 8,00, кое се служи со еден од светските јазици и има способност за уметничко – стручна работа.

За уметнички соработник може да биде избрано лице кое има завршено академски студии од втор циклус, признати уметнички дела и има најмалку три годишно работно искуство или еден мандат како помлад уметнички соработник, ако се служи со еден од светските јазици и пока​жува способност за наставно - уметничка дејност.
За помлад лектор може да биде избрано лице кое има завршено академски студии од втор циклус со просечна оцена најмалку 8,00, во целост владее со стран​скиот јазик за кој се избира и има способност за наставна работа. 

ѓ) Постапност на изборот 
Член 15

При исполнувањето на условите од член 15 од овој Правилник, предност при изборот има лице кое добило пофалница или награда за најдобар дипломиран студент од Универзитетот или е добитник на соодветна на​града востановена на други Универзитети.

Член 16

Изборот на лицата во наставно-научни звања се врши постапно. 

Лицето од претходниот став на овој член не може истовремено да биде избрано во повеќе од едно звање.

Член 17

Заради вршење високообразовна дејност под условите утврдени со Зако​нот за високото образование, научните и соработничките звања стекнати според одредбите од Законот за научно - истражувачка дејност одговараат на следниве наставнички и соработнички звања утврдени со Законот за високото образова​ние: научен советник на редовен професор, виш научен соработник на вонреден професор, научен соработник на доцент и соработник во научно-истражувачката дејност на соработник во високообразовна установа. 

Еквивалентните звања од ставот 1 на овој член можат да се користат како наставно - научни и соработнички звања ако научната установа добила акредита​ција за вршење на последипломски и докторски студии односно за стекнување докторат на науки во обем и под условите утврдени со Законот за високото образование и со решението за акредитација.

III
НАУЧНИ И СТРУЧНИ ТРУДОВИ

Член 18

Како објавени научни и стручни трудови со кои се потврдува владеењето на проблематиката во областа во која се избира лицето, се сметаат трудови обја​вени во научни и во стручни списанија и во други публика​ции кои се од значење за развојот на науката и струката и кои го потврдуваат владеењето на проблема​тиката на која се избира.

Како научни и стручни списанија и други публикации се сметаат оние во кои објавените трудови подлежат на рецензија и се класифицирани како изворни научни и стручни списанија и зборници што ги издаваат одделни институции или здруженија.

Како признати уметнички дела во соодветната област на уметноста за избор во наставно - научно звање се сметаат делата со кои лицето настапило на јавни културни манифестации кои се од значење за развојот на уметноста.
Член 19

Во публикуваните научни и стручни трудови треба да е содржан приказот на резултатите од оригиналните истражувања кои можат да се оценат дека се од значење за развојот на науката и структурата во соодветната област.

Како јавни признанија за успешно дејствување во соодветната област на уметноста се сметаат јавните награди доделени за културно - уметнички настапи од републичко и од меѓународно значење.
Член 20

Како објавени научни и високо - стручни трудови со кои се врши значително влијание врз развојот на научната мисла и усовршување на практиката во соод​ветната област за избор се сметаат тру​довите за кои добило научно односно општествено признание за придонес во на​учната област во која се избира, кои се објавени во афирмирани списанија, како и реферати и соопштенија на меѓународни собири и учебници и монографски из​данија со кои може да се оцени афирмираноста на лицето во соодветната научна и стручна област.

Како објавени научни, уметнички и високостручни трудови со кои се врши значително влијание врз развојот на уметничката мисла и усовршување на прак​тиката во соодветната област за избор се сметаат трудови, концерти, изложби, јавни филмски и телевизиски проекции, претстави, фестивали, настапи и нивно публикување во самостојни и во колек​тивни монографии, стручни списанија, каталози и други публикации, за кои доби​ло научно односно општествено признание за придонесот во научната област во која се избира.
Член 21

Како способност за изведување наставно - образовна работа за избор во звањата доцент, вонреден професор, редовен професор, лектор, виш лектор, пре​давач и виш предавач се смета научно - стручната и педагошката способност на лицето што ја покажало во наставно - образовниот процес и која е позитивно оценета.
IV
ПОСТАПКА И НАЧИН НА ИЗБОР
а) Конкурс за избор

Член 22

Одлука за покренување постапка за избор во звање, кога избо​рот се врши прв пат, донесува Наставно - научниот совет на факултетот. 

Одлука за избор на лица избрани во звање доне​сува деканот на факултетот, шест месеци пред истекот на времето за кое се избрани, односно ректорот на предлог од деканот, за избор во наставно-научно звање редовен професор.

Врз основа на одлука на Наставно-научниот совет на факултетот, конкурс се распишува и пред истекот на времето за кое лицето е избрано во соработничко звање, доколку се исполнети формалните услови и постои неисполнето место за повисоко звање.

Донесените одлуки од став 1 и 2 од овој член, ги одобрува ректорот и го распишува конкурсот за избор во наставно-научно, наставно-стручно и соработничко звање.

  Член 23

Конкурсот треба да ги содржи наставно-научните области, или предметот/предметите од соодветната научна област за кои се избира лицето, односно уметничко подрачје за кои се избира лицето, како и општите и посеб​ните услови за избор. 
Конкурсот трае најмалку 8 дена, а најмногу 15 дена.
   Член 24

Постапката по конкурсот за избор во наставно - научни, наставни, настав​но-стручни и соработнички звања на факултетите трае најмногу 6 месеци.

Рокот од претходниот став започнува да тече наредниот ден од последниот ден на траењето на конкурсот.

Доколку постапката не заврши во предвидениот рок од став еден на овој член, се распишува нов конкурс.
б) Предвремен избор во повисоко звање

    Член 25

Лицата кои се избрани во наставно-научно и научно звање можат да бидат избрани во повисоко звање во истата научна об​ласт и пред истекот на рокот за кој се избрани, доколку ги исполнуваат усло​вите за избор утврдени со Законот за високото образование и со овој Правилник и доколку имаат поминато повеќе од по​ловина од времето во звањето во кое се наоѓаат, а покажуваат извонредни резул​тати во наставно-образовната дејност, научно-истражувачката работа во својата област, односно во стручно-уметничката работа и имаат особен придо​нес за раз​војот односно примената на научната односно уметничката дејност за која се из​брани.
Член 26

Иницијатива за предвремен избор во повисоко звање на лицата од член 25 треба да дадат најмалку два институти, односно катедри од сродни научни области. 

Во врска со покрената иницијатива, Наставно-научниот совет на факултетот на кој наставникот припаѓа, поднесува писмен и образложен предлог до ректорот. Во предлогот особено се наведуваат постигнатите извонредни резултати на лицето. 

Член 27

По образложената иницијатива за покренување постапка за предвремено унапредување, одлучува ректорот на универзитетот.

Доколку ректорот ја прифати иницијативата, Наставно-научниот совет на соодветниот факултет ќе ја започне постапката за избор.

в) Рецензензиона комисија

Член 28

Изборот на кандидатите во наставно-научни, наставни, наставно-стручни и соработнички звања го врши Наставно-научниот совет на факултетот, врз основа на оценката во рефератот на избраната рецензионата комисија.
Избор на наставници во звање редовен професор врши Сенатот.

Член 29
Рецензионата комисија ја формира Наставно-научниот совет на факулте​тот во рок не подолг од 30 дена од денот на завршувањето на рокот за пријаву​вање на кандидатите.

Деканот на факултетот, во рок не подолг од 8 дена, ги известува члено​вите на рецензионата комисија и пријавените кандидати за составот на рецен​зентската комисија.

Рецензионата комисија се состои од три члена. Членовите на рецензионата комисија можат да бидат од факултетот во кој се врши изборот и од други високообразовни и научни установи кои вршат високообразовна дејност во зем​јата и во странство.

Членовите на рецензионата комисија не можат да бидат во пониски звања од звањето за кое конкурирале или се избираат кандидатите.
Член 30

Членовите на рецензионата комисија можат да бидат и пензионирани лица во наставно - научното звање редовен професор кои ги исполнуваат условите од овој Правилник.
Член 31

Повеќе од половината од членовите на рецензентската комисија ја сочину​ваат лица избрани во наставно - научни звања и наставници од истото наставно - научно односно уметничко подрачје во  наставно-научната односно уметничката област  во  која се избира кандидатот, а другите членови можат да бидат од сродна на​ставно -научна  односно уметничка област.
Соодветноста и сродноста од став 1 на овој член ја утврдува Наставно-на​учниот совет, врз основа на научните односно уметничките области, подрачја и наставни дисциплини утврдени од Универзитетот.

Член 32

Рецензионата комисија на факултетот поднесува реферат за сите прија​вени кандидати и предлага еден од кандидатите кој ги исполнува условите за из​бор во звање со предлог на звањето во кое може да биде избран.
Член 33

Рецензионата комисија е должна да поднесе реферат најдоцна во рок од 3 месеци од денот на доставувањето на решенијата за избор на нејзините членови и доку​ментацијата.

Доколку рецензионата комисија не поднесе реферат во рокот утврден во претходниот став се формира нова рецензиона комисија. 

Предлог за формирање нова рецензиона комисија поднесува деканот.
Член 34

Рецензионата комисија предлогот за избор на кандидатот го донесува усогласено.

Доколку не постои заемна согласност, секој член на комисијата има право да поднесе посебен извештај.

Ако рецензионата комисија нема предлог, согласно со претходниот став, се избира нова рецензиона комисија.

Член 35

Рефератот на рецензионата комисија содржи: биографски податоци на кандидатот, оценка на научните, уметничките, стручните, педагошките и други остварувања на кандидатите кои се од важност за утврдување на условите за избор во звање, податоци за објавените стручни и научни трудови и оценка на тие трудови, како и предлог за избор на кандидатот во определено звање.

Рефератот, односно извештајот, се објавува на македонски јазик.
Член 36

Доколку постои издвоено мислење на член на рецензентската комисија по предлогот за избор на кандидатот, мислењето, заедно со рефератот, се објавува во Билтенот на Универзитетот.
Член 37

Факултетот е должен да го објави рефератот на рецензионата комисија во Билтенот на Универзитетот најмалку 15 дена пред денот на изборот.

Член 38

Ако на конкурсот се пријават кандидати кои не ги исполнуваат условите за избор во соодветното звање, рецензионата комисија го констатира неиспол​нувањето на условите и го доставува до Наставно - научниот совет.
Член 39
Во рок од 15 дена од денот на објавувањето на рефератот на рецензионата комисија во Билтенот на Универзитетот, заинтересираните лица (учесници во постапката, наставно - научни работници, наставници и соработници од факул​тетот и од соодветна наставно - научна област на други високообразовни устано​ви) можат да поднесат приговор на објавените реферати за избор во наставно - научни, наставни и соработнички звања.

Член 40

Приговорот се доставува до рецензентската комисија преку деканот на факултетот.

Рецензионата комисија дава одговор на приговорот во рок од 7 дена.

Приговорот и одговорот на приговорот се објавуваат во Билтенот на Уни​верзитетот и се доставуваат до Наставно - научниот совет 7 дена пред одлу​чувањето по рефератот за избор во соодветно звање. 

Член 41

Доколку рецензионата комисија утврди дека приговорот е тенденциозен или со него се повредува достоинството на учесниците во постапката или на ре​цензентите, за објавувањето на приговорот одлучува деканот.
г) Одлучување за избор

Член 42


Избор во нас​тавно-научно звање редовен професор врши Сенатот на Универзитетот врз основа на предлог од Наставно-научниот совет на факултетот кој донел одлука за распишување на конкурс за избор.

Избор на кандидатите во нас​тавно-научно звање вонреден професор и доцент врши Наставно - научниот совет на факултетот.

Наставно-научниот работник на факултетот е избран во наставно-научно звање ако добие мнозинст​во гласови од присутните членови.

При изборот во наставно - научни и наставни звања не учествуваат асис​тентите, помладите асистенти и студентите кои се членови на Наставно - научниот совет.

Член 43

Изборот во соработничко звање го врши Наставно - научниот совет на факултетот.

Соработникот е избран ако добие мнозинст​во гласови од присутните членови.

При изборот во соработнички звања не учествуваат студентите кои се членови на Наставно-научниот совет.
Член 44

Ако при изборот на наставно - научен работник и соработник во повисоко звање кандидатот не го добие потребното мнозинство, повторно се гласа за из​бор во звањето во кое се наоѓа.

На наставно - научните работници и соработниците кои не се избрани во повисоко звање, односно преизбрани во истото звање, им престанува работниот однос.
Член 45

Наставно - научниот совет одлучува за изборот по предлогот на рецензент​ската комисија.

Ако рецензентската комисија има негативна рецензија или ако Наставно -научиот совет не изврши избор, се распишува нов конкурс.
V
ЛИЦА КОИ НЕ СЕ ИЗБРАНИ

Член 46

Лицето од став 2 на член 46 има право на приговор до Наставно - научниот совет на факултетот во рок од 8 дена од денот на известувањето за одлуката на Наставно - научниот совет.

Во рок од 30 дена по поднесувањето на приговорот, Наставно - научниот совет одлу​чува по истиот.
Член 47

Наставно - научниот совет приговорот го разгледува заедно со рефератот на рецен​зентската комисија.
Член 48

Доколку Наставно - научниот совет го одбие приговорот, лицето има право на жалба до Сенатот на Универзитетот, во рок од 8 дена по прие​мот на одлуката на Наставно - научниот совет.

Член 49
Сенатот на Универзитетот во рок од 30 дена од поднесувањето на жалбата на лицето од претходниот член, формира комисија од три члена од редовни про​фесори од иста или сродна наставно - научна односно уметничка област од која е подносителот на жалбата, од кои најмалку два члена се од друг факултет.

Во рок од 30 дена, Комисијата поднесува извештај до Универзитетскиот сенат со оцена за изборот и со образложен предлог.
Комисијата може да предложи лицето да биде избрано во звањето во кое претходно било избрано, да предложи избор во звањето за кое конкурирало или да предложи да се прифати одлуката на Наставно - научниот совет.

Одлуката на Универзитетскиот сенат се донесува со мнозинство гласови од бројот на присутните членови на Сенатот. Одлуката на Сенатот на Универзитетот е конечна.
VI 
ИЗБОР НА РЕДОВЕН ПРОФЕСОР 

Член 50
Изборот на редовен професор го врши Универзитетскиот сенат. 

Ако рецензионата комисија утврди предлог за избор во звањето редовен професор, рецензентскиот извештај со предлогот го доставува до Наставно-научниот совет на факултетот на кој припаѓа кандидатот за избор во наставно-научно звање редовен професор. Наставно-научниот совет дава научно-стручно мислење по рецензентскиот извештај и истот го доставува до сенатот. 
За избор во звањето редовен професор Универзитетскиот сенат може да одлучува доколку на седницата се присутни најмалку две третини од вкупниот број на членови избрани во наставно – научни и научни звања. 

Редовниот професор е избран ако добие мнозинст​во гласови од вкуп​ниот број редовни професори, вонредни професори  и доценти, членови на сенатот.

Член 51
Ако лицето кое е предложено за избор во звањето редовен професор не биде избрано во тоа звање, тогаш постапката за избор продолжува на факултетот и повторно се гласа за избор во постојното звање во кое било претходно избрано. 

VII 
РОКОВИ ЗА КОИ СЕ ВРШАТ ИЗБОРИТЕ

Член 52

Доцент, вонреден и редовен професор се избираат за време од пет години.


Редовен професор, по повторниот избор заснова работен однос на неопределено време и го задржува звањето редовен професор доживотно.


Лектор и виш лектор, предавач и виш предавач и соработник се избираат за време од четири години.


Асистент се избира за време од три години со право на уште еден избор.


Асистент кој се здобил со научен степен доктор на науки, може да биде избран во тоа звање неограничено.

Асистент-докторант се избира за време од пет години.

Помлад асистент се избира за време од три години.

Уметнички соработник се избира за време од пет години.

Помлад уметнички соработник се избира за време од три години.


По исклучок од став 7 од овој член, соработник по уметничките предмети, кој не се здобил со научен степен доктор на науки, може да биде избран во тоа звање неограничено.

VIII
ПРЕДВРЕМЕНО ПРЕСТАНУВАЊЕ НА ИЗБОРОТ
Член 53

На лицето избрано во наставно - научно, наставно и соработничко звање може да му престане работниот однос и пред истекот на времето за кое е избрано, под услови и во постапка уредена со Законот за високото образование.
Член 54

Иницијатива за предвремено престанување на изборот може да покрене Управниот одбор на Универзитетот, ректорот, деканот на факултетот или најмалку 5 наставно - научни работници од факултетот на кој е избрано лицето.

Член 55
Иницијативата од претходниот член ја разгледува Наставно - научниот со​вет на факултетот.

Доколку Наставно - научниот совет на факултетот ја прифати иницијати​вата, формира комисија  составена  од  3  редовни  професори која ќе изгот​ви реферат за предверемено престанување на изборот.
Член 56

Рефератот за предверемено престанување на изборот се објавува во Бил​тенот на Универзитетот.

Член 57

Одредбите од овој Правилник за постапката за избор во звање соодветно се применуваат и за постапката за предвремено престанување на изборот.


IX
УЧЕСТВО НА АФИРМИРАНИ НАУЧНИЦИ, СТРУЧЊАЦИ ОД 



ПРАКТИКАТА И УМЕТНИЦИ
Член 58
Заради презентирање на научните достигнувања, афирмирани научници, истакнати стручњаци од практиката и уметници, без оглед на исполнетоста на условите за избор во звање утврдени со Законот за високото образование и со овој Правилник, по покана, можат да учествуваат во изведувањето на настава за одделни делови од наставно - научните дисциплини, односно наставни предмети, во обем и под услови утврдени со Статутот на Универзитетот.

X
ПРЕОДНИ И ЗАВРШНИ ОДРЕДБИ

Член 59

Постапките започнати за избор во наставно-научни, наставно-стручни и соработнички звања пред влегувањето во сила на овој Правилник, ќе завршат според одредбите од Правилникот за единствените критериуми и постапката за избор во наставно-научни, наставно-стручни и соработнички звања на ФОН Универзитетот од 9.7.2010 година.

Член 60

Овој Правилник стапува на сила 1.1.2014 година.
Скопје, 23.12.2013 


      



     

        

     Р Е К Т О Р

     
 





        проф. д-р Владо Камбовски с.р.
